
N 01/3-3/971-13


	1. «Հարկերի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերն ընդունելի չեն հետևյալ նկատառումներ.

ա) տվյալ ամսվա եկամտային հարկի հաշվին չնվազեցված ժամանակավոր անաշխատունակության նպաստների գումարներն եկամտային հարկի գերավճար սահմանելը չի համապատասխանում «Հարկերի մասին» ՀՀ օրենքի 1-ին հավելվածով սահմանված «գերավճար» հասկացության տրամաբանությանը.

բ) եկամտային հարկի ամսական ամփոփ հաշվարկի վերածրագրավորման համար ժամանակ և լրացուցիչ ֆինանսական միջոցներ են պահանջվելու, ինչը նախատեսված չէ եկամտային հարկի ծրագրավորման տեխնիկական առաջադրանքով, հատկապես եթե հաշվի առնենք հաշվարկի ներկայացման վերջնաժամկետը` փետրվարի 20-ը.

գ) պարտադիր սոցիալական ապահովության վճարների համեմատ, եկամտային հարկի հաշվետու ամսվա համար հաշվարկված գումարը էականորեն բարձր է լնելու, այսինքն գործատուների միջոցներից վճարված ժամանակավոր անաշխատունակության նպաստների եկամտային հարկով չծածկված մասը բավականաչափ փոքրանալու է, ուստի փոխհատուցման մեխանիզմի արմատական փոփոխությունը (հատկապես գերավճարի տարբերակով) ընդունելի չէ:
	Ընդունվել է:
	Փաթեթից հանվել են «Հարկերի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերը:

Միաժամանակ, Նախագծի 6-րդ հոդվածի 2-րդ մասը շարադրվել է նոր խմբագրությամբ՝ պահպանվելով գործող ընթացկարգը:

	
	3. «Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծում.

ա) 2-րդ հոդվածի 1-ին կետում «և հավելված N 2-ի ցանկերի» բառերը փոխարինել «ցանկի» բառով.
	Ընդունվել է:
	Նախագծի 2-րդ հոդվածի 1-ին կետը խմբագրվել է:

	
	բ) 5-րդ հոդվածի 2-րդ մասում առաջարկվում է հանել «(հաստատագրված վճար  կամ արտոնագրային վճար)» բառերը, քանի որ հաստատագրված և արտոնագրային վճարներ վճարող, ինչպես նաև շրջանառության հարկ վճարող հանդիսացող անհատ ձեռնարկատերերը նույնպես հանդիսանում են եկամտային հարկ վճարող.
	Ընդունվել է:
	Նախագծի 5-րդ հոդվածի 2-րդ մասը խմբագրվել է:

	
	գ) 6-րդ հոդվածի 2-րդ մասը հանել.
	Ընդունվել է:
	Նախագծի 6-րդ հոդվածի 2-րդ մասը շարադրվել է նոր խմբագրությամբ՝ պահպանվելով գործող ընթացկարգը:

Կատարված փոփոխությանը համապատասխան՝ հանվել է նաև նախագծի 4-րդ հոդվածի 1-ին մասը:

	
	դ) 9-րդ հոդվածում նշված “սոցիալական վճարների հաշվարկման օբյեկտ համարվող եկամտի” հասկացության մեջ վճարված նպաստների գումարը ներառված չէ, մինչդեռ «Ժամանակավոր անաշխատունակության նպաստների մասին» ՀՀ օրենքի 22-րդ հոդվածի համաձայն` “Սույն մասի իմաստով եկամուտ են համարվում սոցիալական վճարների հաշվարկման օբյեկտ համարվող աշխատավարձը և դրան հավասարեցված եկամուտները, ինչպես նաև սույն օրենքով սահմանված նպաստը:”:
	Ընդունվել է:
	Նախագծի 9-րդ հոդվածը խմբագրվել է:

	ՀՀ ֆինանսների նախարարություն

04.02.2013թ. N 1/6.2-5/1172-13


	«Ժամա​նա​կավոր անաշխատունակության նպաստների մասին» Հայաստանի Հանրա​պե​տության օրեն​քում փոփոխություններ և լրացում կատարելու մասին» Հայաստանի Հան​րա​պետության օրենքի նախագծի վերաբերյալ.

1. Հաշվի առնելով այն հանգամանքը, որ ս.թ. հունվարի 1-ից ուժի մեջ է մտել 2012 թվա​կանի դեկտեմբերի 19-ին Հայաստանի Հանրապետության Ազգային Ժողովի կող​​մից ընդուն​ված` «Արտոնագրային վճարների մասին» Հայաստանի Հանրապետության օրեն​​​քում փոփո​խու​​​թյուններ և լրացումներ կատարելու մասին» Հայաստանի Հան​րա​պե​տու​թյան ՀՕ-243-Ն օրենքը, որով ուժը կորցրած է ճանաչվել «Արտոնագրային վճարների մասին» Հայաստանի Հան​րապետության օրենքի 2-րդ հավելվածը` առաջարկում ենք նախագծի 2-րդ հոդվածի 1-ին մասում «և հավելված N 2-ի ցանկերի» բառերը փոխարինել «ցանկի» բառով:
	Ընդունվել է:
	Նախագծի 2-րդ հոդվածի 1-ին կետը խմբագրվել է:

	
	2. Հաշվի առնելով այն հանգամանքը, որ ս.թ. հունվարի 1-ից ուժի մեջ է մտել 2012 թվա​կանի դեկտեմբերի 19-ին Հայաստանի Հանրապետության Ազգային Ժողովի կող​​մից ընդուն​ված` «Եկամտային հարկի մասին» Հայաստանի Հանրապետության օրենքում փոփո​խու​​​թյուն​ներ և լրացումներ կատարելու մասին» Հայաստանի Հան​րա​պե​տու​թյան ՀՕ-239-Ն օրենքը, որի համաձայն, եկամտային հարկ վճարողներ են հանդիսանում նաև հաստատագրված վճար և (կամ) արտոնագրային վճար վճարող անհատ ձեռ​նար​կա​տերերը (բացառությամբ «Արտոնա​գրա​յին վճարների մասին» Հայաստանի Հանրապետության օրենքի հավելված 1-ի ցանկում ընդ​գրկված գործունեության տեսակների մասով արտոնագրային վճար վճարողների)` առա​ջար​​կում ենք նախագծի 5-րդ հոդվածի 2-րդ մասից հանել «(հաս​տա​տագրված վճար կամ արտո​նագրային վճար)» բառերը:
	Ընդունվել է:
	Նախագծի 5-րդ հոդվածի 2-րդ մասը խմբագրվել է:

	
	3. Առաջարկում ենք նախագծի 6-րդ հոդվածի 2-րդ մասով վերաշարադրվող «Ժամա​նա​կա​վոր անաշխատունակության նպաստների մասին» Հայաստանի Հանրա​պե​տու​թյան օրենքի 24-րդ հոդվածի 1-ին մասի 3-րդ պարբերության խմբագրությունը համապատասխանեցնել նախա​​գծերի փաթեթում ներառված` «Եկամտային հարկի մասին» Հայաստանի Հանրա​պետու​թյան օրենքում փոփոխություն կատարելու մասին» Հայաստանի Հանրապետության օրենքի նախա​գծի 1-ին հոդվածով ներկայացված խմբագրությանը: Մասնա​վորա​պես, առաջարկում ենք նախա​գծի 6-րդ հոդվածի 2-րդ մասի «գումար և հաշվանց​վում են հարկ վճա​րողի հետագա ամսվա (ամիսների) հարկային պարտավորությունների հաշվին» բառերը փոխա​րինել «գումար​​​​ներ (գերավճարներ), որոնց` գործատուի այլ հարկային պար​տա​վո​րու​թյունների դիմաց հաշվանցման և (կամ) վերադարձման հետ կապված հարաբերությունները կար​գավոր​վում են «Հարկերի մասին» Հայաստանի Հանրապետության օրենքի 1-ին հոդվածով սահ​ման​ված կար​գով» բառերով:
	Չի ընդունվել:
	ՀՀ ԿԱ ՊԵԿ-ի առաջարկությունների հիման վրա փաթեթից հանվել են «Հարկերի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերը:

	
	4. «Եկամտային հարկի մասին» Հայաստանի Հանրապետության օրենքում փոփոխու​թյուն կատարելու մասին» և «Հարկերի մասին» Հայաստանի Հանրապետության օրեն​քում լրա​ցում կատարելու մասին» Հայաստանի Հանրապետության օրենքների նախա​գծերի վերա​բեր​յալ դիտողություններ և առաջարկություններ չկան:
	Ընդունվել է ի գիտություն:
	ՀՀ ԿԱ ՊԵԿ-ի առաջարկությունների հիման վրա փաթեթից հանվել են «Հարկերի մասին» Հայաստանի Հանրապետության օրենքում լրացում կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերը:



